
Ichachan 60

1.  Yesusi anen?  Hene a engete buytini ko?
-Ga engete buytini bboydiya zo ge Yesusi ke Mende Ibaysine
yepongo hay tumu de gowon teeko.

2.  Pet’rosi se Yesusi ke nen?
-Pet’rosi sene Yesusi ga Kristosi de i ke Mende Ibaysine
Tuma iso ba diya teeko.

3.  Yesusi elese dditka gene nyebba ge de angge miroge ngun
ortene na se niye?
-Yesusi sene zo ge ingkar zuk te Ayhudiyo miroge ch’iban na
nisando.
-Kiyene muy ungoy ge al ke siziyo tolo kibban re resedo kok.

4.  Zo or re de Yesusi na tasi ke Yesusi aneni?
-Zo or Yesusi na tasi ke aga me’enit soy.

5.  Yesusi ga me’enit kiyene muy nen mu ga bbich niye?
-Yesusi ga Tuma mu.

6.  Ele ge tunto, re de Yesusi i niye?
-Re de Yesusi bbot na Tuma de i ortene teeko ngasane re ge
dene wadak.

7.  Eliyasi anen?
-Eliyasi ga k’oma de Tumon de yene ke Henokoyo na ilanga
kingi Tuma koye nen tumok tuntok na ane kerong.

8.  Ilanga kingi Muse eraboy na ch’uwa nen ale o Yesusi ele
ge tunto na uwa niye?
-Muse eraboy na re dene jingiyeboy kiyene muy shun dene
oguwa orte Tumon tumok tuntok na ane i orte Tumon.

9.  Ele ge tunto Yesusi o Muse o Eliyasi eli katang?
-Ede eli resete Yesusi de i jiyako.

10.  Tuma Shubbune elese Pet’rosi o dditka ge ayay na se
niye?
-Tuma sene Yesusi ga wochiyan de keyeliyo.
-Tuma mu hin ke zo shik Yesusi na yep nen soy.

11.  Gagay eli de Yesusi niye?
-Eli de Yesusi muuk i mats’afi ge de Tumon teek.

-Bergu ge de Yesusiyo zo ge meri ogoy zungk’uto.

-Kiyene muy ba de zuk te Ayhudi ga romosi na habay
sheshek unto.

-Nyebba ge diya, zo ge ogoyinehay renak na lich habay de
ogoye zungk’utuwo.

-Zo ge ogoyine al renak na kesi jiyak unto na ba a baraso
deshi katang?

-Zo ge ogoyine o zungk’uto mu ungus toburo teek.

-Kiyene muy ungo toburo teek ga kichi.
-Kichi dongo a katang?

-Gurin ale na hin ke guras zungk’utoy.
-Angge gashuno mu ale na hin ke guras zungk’uto na ami.

-Nyebba ge diya, zo ge ogoyine lich bena o birendo na sar
sareche beney o birendoy na oyse ketuk konang so.

-Ba a baraso, zo ge ogoyine isan zungk’uto sarejo teek na ede
ungus ketuo ge.

-Zo ge ogoyine bboydiya ungus ketuo giyo,
-Gurin o angge gashuno mu ddul sarejak teek na uwang.

-Mende ogoyine de ungus ketuo giyo iach ketuk.

-Gurin o angge gashuno ddul teek na uwang.
-Ga bboydiya ketuk ga konang so na mende ogoyine i ketuo
giyo.

-Ungoch konang Yesusi ichachan zo na se niye?

Gezeri Yohanisi 10:7

7-Yesusi ane elese ch’uwa na sene:  “Kelagon mante
na de i ke ketuk te zungk’utono ga anyi.”

-Yesusi se niye?

-Yesusi sene nen aga ketuk te ddul bboy de tep zo teeko.

-Ketuo ge teek, bboy de tep zowo iye.
-Ketuo ge wado, Set’ani o nyerata o geskin o reset mu ale.

-Set’ani o nyerata o geskin o reset mu iach gurin o angge
gashuno guras zungk’uto na amo.

-Konese ke lele na woch’i meta muwo, Set’ani hi nke guras
zo na am ch’oloy.

-Set’ani hin ke koye zo ddok bboydiya hin ke zo muuk
ngarsine o Tuma ch’olo.

-De ddul bboy de tep zowo teeko ga ketuk konang so.
-Ketuk dongo ga Yesusi so.

-Yesusi ga ketuk te ddul shun de i ch’olo teeko.
-Ketuk te ayay konang mu unto.

-Yene ke mende ogoyine ogoy zungk’uto gene shesheko,
-Yesusi mu ogoyech na yelech sheshek.

-Yesusi sene zo ge ogoyine ge gesida mu ale.

Gezeri Yohanisi 10:8

8-Yesusi sene:  “Ge ilanga ngun ortiyan sabo sabo ga
gurin.  Kiyene muy zungk’uto ede ane kishi’itong.

-Sabo Yesusi ba ge diya teek ane kabayongo, zo ge ayay
ngun na sene Mende Ibaysine de Tuma isowo aga edey.

-Yesusi sene zo gongo iach gurin o angge gashuno na hin ke
guras zo na ami.

-Set’ani lut zo na zo tasi ke eli dene aga mantey.
-Kiyene muy Set’ani hin ke guras zo na nisi.

-Nyerata mu hin ke guras zo na nisi.
-Set’ani o nyerata mu ingkar zo tumu de gowon so.

-Zo gen ale na tasi ke lich goro de ayay na woch’i orte
Tumoni.
-Kiyene muy goro de ayay ingkar zo tumu de gowon teek so.

-Ketuk te i ke konang sowo anen?

Gezeri Yohanisi 10:9

9-Yesusi sene:  “Ketuk ga anyi so.  De ddul ketuo de
anyi kiye yong baso.  Bboy de ogoyiwuno mu joy na ddul
teek o wadak na uwado.”

-Yene ke ketuk konang so ingkar zungk’uto bboy de
ogoyiwuno,
-Yesusi mu ga ketuk konang so de ingkar zo bboy de shun de
i ch’olo teeko.

-Goro de woch’i orte Tumono ga konang so.
-Ketuk te ddul orte Tumono ga konang so.
-Yesusi ge ketuk te i ke konang sowo.

-Bergu ge de Nohiyo bboydiya geskin de zowon hin
k’at’isyo, Tuma hin ke Nohi kenji gongguli.

-Tuma hin ke Nohi kenji gonggulana se’eni?
-Gonggul konang so.

-Gonggulo teek Tuma hin ke Nohi oyse ketuyina se’eni?
-Ketuk konang so.

-Zo ge ddul ketuo de i ke konang sowo teeko, Tuma
k’at’isiyong.

-Yene ke gonggulo teek ketuk konang so iyo,
-Yesusi mu ga ketuk konang so na zo ge ddul teeko dda shun
de i ch’olo.

-Yene ke zo ge ddul ketuo teek na ma ge mero zo ddok
hayongo,
-Zo ge yep Yesusiyo mu tumu de gown ddok koyeng.

-Nohi yep Tuma na dduluwa ketuo de i konang sowo teek.

-Nohi bboydiya yep Tuma na ddul ketuo de i ke konang
sowo bayaboy.

-Ketuk te woch’i orte Tumono ga konang so.
-Ketuk dongo i ke konang sowo ga Yesusi so.

Gezeri Yohanisi 10:10

10-Yesusi sene:  “Gurit a kuno, kun ke guras na lim na
koye ddoki.  Anyi yong kuno kun na ede kojoyitka shun na
shun dege mu ddok ke koyga na kiga ch’olo.”

-Yesusi mu sene nen o Set’ani o nyerata yeneng.

-Set’ani o nyerata hin ke guras zo na nis na haye ddoki.
-Kiyene muy Yesusi et zungk’uto gene ke ach ede shun de i
ch’oloy.

-Yesusi ga ketuk konang so na ga mende ogoyine de shei.

Gezeri Yohanisi 10:11

11-Yesusi sene:  “Anyi kay mende ogoyine de shei. 
Mende ogoyine de sheo res nyebba ge de zungk’uto geney.”

-Iyere Yesusi sene nen aga Tuma Woch’o de i ke Mende
Ibaysine de Tuma isuwo.

-Kiyene muy zo ge ingkar zuk te Ayhudiyo eli dene yepong
na hin ke nis neni.

-Meta Yesusi sene nen aga mende ogoyine de shei na agay

rese nyebba ge de zungk’uto geney.

-Bbute ilang kingi k’oma de Tumon Isayasi eliyo,
-Miroge Yesusi kichi na res nyebba ge de zo ge ayayo.

-Tuma tep eli dene na deshi ch’olo.

-Meta gishik eli de Yesusi konang ch’uwa.

Gezeri Yohanisi 14:6

16-Yesusi ye’ese na sene:  “Anyi kay goro o mante o
shun.  De sabo sabo ortiyan unongo, woch’i orte Shubbune
diyan na uwang.”

-Yesusi so ga goro de woch’i orte Tumono.
-Yesusi so ga mante de eli budin na uwango.

-Yesusi zo ga shun de i ch’olo.
-Goro o mante o shun de ayay unto.

8


